
 
 

 

      VENDIM 

 

Data e miratimit: 17 mars 2011 

 

Lënda nr. 71/10 

 

Lubisha Denoviq 

 

kundër 

 

UNMIK-ut 

 

Paneli këshillëdhënës për të drejta të njeriut, në seancën e mbajtur më 17 mars 2011, në praninë e 

anëtarëve vijues: 

 

z. Marek NOWICKI, kryesues, 

z. Paul LEMMENS, 

znj. Christine CHINKIN 

 

Të ndihmuar nga 

znj. Anila PREMTI, ushtruese e detyrës së zyrtares ekzekutive 

 

Pasi shqyrtoi ankesën e lartpërmendur, të parashtruar në përputhje me nenin 1.2 të Rregullores së 

UNMIK-ut nr. 2006/12 për themelimin e Panelit këshillëdhënës për të drejta të njeriut, të datës 

23 mars 2006, 

 

Pas diskutimit, vendosi si në vijim:  

 

I. Procedurat para Panelit    

 

1. Ankesa i është parashtruar Panelit më 31 mars 2010 dhe është regjistruar më 15 prill 

2010. 

 

 

 



II. FAKTET  

 

2. Ankuesi thotë se në dy raste, gjegjësisht më 22 korrik 2003 dhe më 29 tetor 2003, ai ka 

qenë viktimë e vjedhjes, ku i janë vjedhur dy lopë, një viç dhe një traktor.   

 

 

III ANKESA  

 

3. Ankuesi kërkon pagesën e kompensimit për humbjen e pasurisë së tij si pasojë e 

vjedhjeve.  

 

4. Paneli konsideron se ankuesi thirret në shkeljen e të drejtës së tij në gëzim të q etë të 

pronës, ashtu siç garantohet në nenin 1 të Protokollit nr. 1 të Konventës Evropiane për të 

Drejta të Njeriut.   

 

 

IV. LIGJI            

 

5. Para se lënda të shqyrtohet për bazueshmërinë e saj, Paneli duhet të vendosë nëse duhet të 

pranohet lënda apo jo, duke marrë parasysh kriteret e pranueshmërisë, të parapara në 

nenin 1, 2 dhe 3 të Rregullores së UNMIK-ut nr. 2006/12.   

 

6. Paneli përkujton se në bazë të nenit 2 të Rregullores së UNMIK-ut nr. 2006/12 ka 

juridiksion vetëm ndaj “ankesave që ndërlidhen me shkeljet e pretenduara të të drejtave të 

njeriut që kanë ndodhur jo më herët se më 23 prill 2005 apo që kanë rrjedhë nga faktet që 

kanë ndodhur para kësaj date, në rast se këto fakte nxisin shkelje të vazhdueshme të të 

drejtave të njeriut”.  

 

7. Paneli konsideron se vjedhjet janë akte të atypëratyshme, të cilat nuk nxisin ndonjë 

gjendje të mundshme të vazhdueshme (shih Gjykata Evropiane për të Drejta të Njeriut, 

Jovanoviq, nr. 59109/00, vendimi i datës 28 shkurt 2002; PKDNj, Llajoviq, nr. 09/08, 

vendim i datës 16 korrik 2008, § 7).  

 

8. Paneli thekson se në bazë të ankuesit, vjedhjet kanë ndodhur më 22 korrik 2003 dhe 29 

tetor 2003. 

 

9. Nga kjo del se ankesa nuk hyn në kuadër të juridiksionit ratione temporis të Panelit.                         

      

   

 

PËR KËTO ARSYE, 

 

Paneli, njëzëri, 

 

SHPALL ANKESËN SI TË PAPRANUESHME.  

 



 

Anila PREMTI        Marek NOWICKI   

Ushtruese e detyrës së zyrtares ekzekutive                                Kryesues 

  
 


